
Forord
Alle kommunar er pålagt å ha ein plan for idrett og fysisk aktivitet. Idrettsanlegg og friluftsanlegg som det skal 
søkast spelemidlar til må vere innarbeidd i ein slik plan. Planen må vere politisk vedtatt. Plan for idrett og fysisk 
aktivitet er eit plandokument som skal brukast av politikarar, idrettslag, tilsette i administrasjonen, vellag og andre. 
Brukarane må ta omsyn til planen når det skal planleggast nye idrettsanlegg, rehabilitering av gamle anlegg, eller 
det skal leggast til rette for nye friluftsområde.

Samandrag
Det offentlege skal bidra til bygging og rehabilitering av infrastruktur, slik at flest mogleg kan drive med idrett og 
fysisk aktivitet. Kommune har ikkje ansvar for å etablere anlegg for alle typar særidrettar og ferdigheitsnivå i alle 
lokale samanhengar. Dei viktigaste målgruppene er barn og ungdom, personar med nedsett funksjonsevne og 
fysisk inaktive. Barn skal sikrast eit allsidig tilbod om idrett og fysisk aktivitet. For ungdom tar ein sikte på å utvikle 
anlegg som tilfredsstiller ungdommens behov for utfordringar og variasjon, ikkje minst tilrettelegging for 
eigenorganisert aktivitet.

Folkehelse er ein stadig viktigare del av den offentlege satsinga på idrett og fysisk aktivitet. Målsettinga er at 
befolkninga skal oppleve fleire leveår med god helse og trivsel og reduserte sosiale helseforskjellar. Eit viktig 
verkemiddel er å tilrettelegge for lavterskeltiobod i nærmiljøet og eigenorganisert aktivitet. Turstiar har potensiale 
for å gi fysisk ativitet for eit bredt spekter av befolkninga. Det er fokus på utvikling av nærmiljøanlegg i tilknyting til 
skulane sine uterom, samt legge til rette for sosiale møtestader. 

Samarbeid mellom kommunar og frivillige organisasjonar kan skje på fleire måtar. Denne planen har som formål 
å klargjere ansvarsforhold og samarbeid mellom kommunen og frivillige organisasjonar innan idrett og fysisk 
aktivitet. Som ein del av planarbeidet er gjort til fire konsekvensutgreiingar: 1) roller og ansvar i forhold til frivillige 
organisasjonar 2) kapasitet og retningsliner for utleige av idrettsanlegg, 3) aktivitetstilbod og behov og 4) 
universell utforming.

Innleiing og bakgrunn for planen
Denne planen får status som kommunedelplan, og er ein revisjon av eksisterande “plan for idrettsanlegg, fysisk 
aktivitet og friluftsområde i Åmli kommune 2010-2013”. Den reviderte planen har fått tittelen “Plan for idrett og 
fysisk aktivitet i Åmli kommune 2015-2019”, og følgjer Kulturdepartementets veileder til Kommunal planlegging for 
idrett og fysisk aktivitet frå 2014. Kulturdepartementet har her valt å la friluftsliv inngå i omgrepet fysisk aktivitet. 
Fysisk aktivitet er forstått som eigenorganiserte trenings- og mosjonsaktivitetar, herunder friluftsliv og aktivitetar 
prega av leik. Friluftsliv er definert i st. meld nr. 39 (2000-2001) som opphald og fysisk aktivitet i friluft i fritida med 
sikte på miljøforandring og naturoppleving. Definisjonen omfattar ikkje motorferdsel i utmark og på vassdrag, 
idrett og andre konkurranse- og prestasjonsprega aktivitetar. Med idrett meinest aktivitetar i form av trening, eller 
konkurranse i den organiserte idretten. Denne planen skal omfatte strategiar, organisering, område og anlegg alle 
desse nemnde typane aktivitetar.

Ein revisjon er ein fullstendig gjennomgang av planen med sakshandsaming etter plan- og bygningslova sine 
bestemmingar. Revisjon skal normalt gjennomførast ein gong i kvar planperiode. I tillegg bør 
handlingsprogrammet rullerst i løpet av planperioden, i samband med kommunestyrets årlege prioritering av 
spelemiddelsøknader.

Kommunedelplan for idrettsanlegg og friluftsområde i Åmli Kommune skal mellom anna bidra til å:
 Målstyre utbygginga og utviklinga av anlegg og områder
 Sikre areal for leik, rekreasjon, friluftsliv og idrettsaktivitetar
 Sikre oppretthalding og utvikling av aktivitetar for alle, særskild born, unge, funksjonshemma og eldre.
 Være eit godkjend system for finansiering av utbygging med spelemiddel i tråd med statlege plankrav

 Gi gode rutinar for drift og vedlikehald
 Avklare kva som er kommunen og organisasjonane si oppgåve og ansvar ved utbygging og drift av

anlegg og områder for idrett, friluft og fysisk aktivitet.
 Samordne satsingsområde med andre verksemder som kan knytast til idrett og fysisk aktivitet.
 Følgje dei rikspolitiske retningslinjer for born og unge.
 Bevisstgjering av kommunen og organisasjonane si rolle i dette arbeidet.

Planprosess
Planprogram til plan for idrett og fysisk aktivitet i Åmli kommune blei vedtatt 15.04.2015. Det er invitert til møte 
med ulike interessegrupper og kompetansemiljø i utarbeidinga av planforslaget. Planforslaget blei sendt til 
høyring 12.11.2015, med høyringsfrist 23.12. 2015.

Arbeidsgruppa har bestått av Tonje Ramse Trædal (kulturrådgivar, leiar av planarbeidet), Olav Vehus 
(skogbruksrådgivar, sekretær), Jan Terje Jansen (teknisk leiar), Randi Skogly (folkehelsekoordinator) og 
Christina Ødegaard (rådmann). 

Ut på tur

Del 1

1 Utviklingstrekk i kommunen
1.1  Nasjonale trendar innan idrett, friluftsliv og folkehelse

 Aktivitetsnivået i befolkninga viser ei negativ utvikling.
 Fysisk inaktivitet rammar sosialt skeivt og bidreg til auka sosiale forskjellar i aktivitetsnivå og helse.
 Mindre kvardagsaktivitet betyr at ein må planlegge fysisk aktivitet på fritida. Kvaliteten i folks fysiske

miljø påverkar graden av leik, mosjon og fysisk aktivitet.
 Idretten aktiviserer fleirtalet av barn og unge opp til tidleg tenåringsalder, men viser stort fråfall etter

dette.
 Idretten aktiviserer ein liten del av den vaksne befolkninga, og eigenorganiserte mosjonsaktivitetar aukar 

for alle aldersgrupper.
 Tenåringar og vaksne er meir aktive på fritida enn tidlegare, og eigentrening i treningsstudio, aktivitetar i

basseng, på sykkel, ski og friluftsaktivitetar har auka oppslutning.
 Bruken av idrettsanlegg er i endring. Bruk av turstiar, private helsestudio, lysløyper og vekt- og 

styrkerom aukar. Dette er anleggstypar som er opne og lett tilgjengelege for individuell bruk. Ein mindre 
del av befolkninga brukar tradisjonelle idrettsanlegg.

1.2 Utviklingstrekk i Åmli
1.2.1 DEMOGRAFI OG GEOGRAFI

Samanlikna med nabokommunane har Åmli kommune stort areal pr. innbyggar. Dette gir mange moglegheiter for 
å drive friluftsliv og fysisk aktivitet.

 

Befolkninga i Åmli kommune bur geografisk spreidd. Dette får konsekvensar for kor anlegg for idrett og fysisk 
aktivitet bør lokaliserast. Når det gjeld turstiar og andre lavterskeltilbod, er tilrettelegging i nærområda viktige for 
bruken. Større anlegg for organisert idrett bør plasserast i nærleiken av der det bur flest folk.

Prosentvis fordeling av befolkninga på krinsane i forhold til heile kommunen viser ein nedgang i folketalet frå 
1980 til 2010 for fleire små lokalsamfunn som Skjeggedal, Flaten, Nelaug, Mosberg, Gjøvdal og Tovdal. Dølemo 
og Øy/Sandå har hatt ein framgang, medan Tveit og Simonstad ligg på om lag same nivå som i 1980. Folketalet i 
Åmli sentrum ser ut til å vere på veg opp att etter ein tilbakegang fram til 2000.

Kommune 2015
Areal i 
km²

Arendal 44 219 270
Gjerstad 2 481 322
Vegårshei 2 018 356
Froland 5 532 645
Åmli 1 832 1 131



Framlegg til plan for idrett og fysisk aktivitet i Åmli kommune 2015-2019 Vår ref.: 2014/970 - 37 Side 7 av 24

Krets 1980
Antal

1990
Antal

2000
Antal

2005
Antal

2010
Antal

% av komm.
innb. 2000

% av komm. 
innb. 2010

Øy,Sandå, 
Seljås

140 170 172 166 163 9,2 % 8,7 %
Åmli sentrum 790 626 586 615 647 31,5 % 34,7 %
Dølemo*) 216 243 249 230 239 13,4 % 12,8 %
Tveit 138 153 135 136 141 7,3 % 7,6 %
Simonstad 80 78 80 74 69 4,3 % 3,8 %
Mosberg 129 111 101 100 100 5,4 % 5,4 %
Flaten 63 42 34 21 20 1,8 % 1,1 %
Nelaug 199 198 157 158 158 8,4 % 8,5 %
Gjøvdal 256 243 200 177 184 10,7 % 9,9 %
Tovdal 140 97 118 111 125 6,3 % 6,7 %
Skjeggedal 23 19 10 9 11 0,5 % 0,6 %
Uoppgitt 1 19 19 4 4 1,0 % 0,02 %
TOTALT 2 175 1 999 1 861 1 801 1861 100,0 % 100%
*) Dølemo grunnkrets omfattar vestsida av Nidelva opp til Åmfoss Bru og ut til Froland grense.

1.2.2 BEFOLKNINGSFRAMSKRIVING

Befolkningsframskriving bygger på ei antatt utvikling ut frå utviklingstrekk i tidlegare tidsperiodar, samt ulike 
utviklingstrekk framover. Framskrivinga av folkemengda gir ein indikasjon på kva som vil skje med folketalet 
dersom utviklinga som held fram. Tabellen nedanfor viser befolkningsframskriving for Åmli kommune fram til 
2040, fordelt på aldersgrupper:

I alt 0 år 1-5 år 6-12 år 13-15 år 16-19 år 20-66 år 67-79 år 80-89 år 90 år og eldre
2015 1861 18 100 141 86 116 1085 223 70 22
2020 1889 17 100 159 65 102 1085 265 83 13
2025 1904 17 97 164 74 86 1063 296 92 15
2030 1919 17 98 156 75 102 1058 280 115 18
2035 1923 18 97 154 70 99 1043 275 144 23
2040 1902 18 96 152 69 96 1020 284 142 25
Befolkningsframskrivingar Åmli. Framskriven folkemengde per 01-01.Kjelde: SSB Tabell 09482: Framskreve folkemengde 
etter kjønn og alder, låg nasjonal vekst.

Framskrivinga viser at folketalet vil endre seg lite i aldersgruppene fram til og med 19 år. Aldersgruppa 20 – 66 år 
får tilbakegang, medan aldersgruppa 67 – 89 år får ein sterk auke, med spesiell sterkt vekst i gruppa 80 - 89 år. 
Dei store endringane skjer frå 2020-talet og utover.

1.2.3 FOLKEHELSEPROFIL FOR ÅMLI I 2015

Folkehelseprofil for Åmli 2015 viser at vi med høg grad av sikkerheit kan seie at kommunen ligg dårlegare an enn 
resten av landet når det gjeld lavinntekt (hushald) 0-17 år. Lav inntekt blir her definert som under 60 % av 
nasjonal medianinntekt. Åmli ligg også dårlegare an enn landsgjennomsnittet når det gjeld uføretrygda mellom 18 
og 34 år. Mestringsnivået i lesing og rekning i 5. klasse ligg under lands- og fylkessnittet. Åmli kommune har 
større fråfall i vidaregåande skule enn fylke og resten av landet, og ligg over snittet når det gjeld psykiske lidingar 
og legemiddelbrukarar. På kommunenivå finst det lite statistikk på levevaner som kosthald, fysisk aktivitet og bruk 
av tobakk, alkohol og rusmiddel.

1.2.4 UTVIKLINGA INNAN UTVALDE KOMMUNALE TENESTER

Brukarar av tenester innan psykisk helsevern, tenester for funksjonshemma og barnevern er aukande. Det er 
planlagt tilbakeføring av fleire brukarar av tenesta for funksjonshemma framover. 

Når det gjeld barn og unge, er det påvist høg barnefattigdom i Åmli, og det er igangsett eit eige prosjekt for å 
utarbeide tiltak retta mot denne gruppa. Det er også igangsett eit prosjekt for å hindre fråfall i den vidaregåande 
skulen.

Ein må rekne med at talet på busetting av flykningar vil auke framover. 

1.2.5 TILSKOT TIL LAG OG ORGANISASJONAR

Åmli kommune deler kvart år ut tilskot til lag og organisasjonar, der 80% av tilskotet går til  aktivitets- og 
driftsstøtte og 20% til prosjektmidlar og investeringsstøtte, etableringsstøtte, arrangementsstøtte og 
underskotsgaranti. Barn og unge blir prioritert, og aktivitets- og driftsstøtte blir fordelt ut frå talet på aktive 
medlemmer under 26 år. 

I tillegg blir det årleg utbetalt drifts- og anleggsstøtte til idrettsorganisasjonar. Dette går i hovudsak til dekking av 
straumutgifter til skøytebane og lysløype på Dølemo, samt lysløypa på Selåsvatn. Straum til lysløype i Åmli 
sentrum går over kommunens tekniske driftsbudsjett.

Det blir også gitt arbeidskrafttilskot til idrettslag. Dette går hovudsakleg til banemeister på skøytebanen på 
Dølemo, samt løypekøyring i Åmli sentrum og på Selåsvatn.

Dølemo skøytebane

2 Sentrale styringssignal for idrett og fysisk aktivitet
2.1 Fysisk aktivitet1

 Barn og unge bør få vere fysisk aktive minimum 60 minutt kvar dag. Variert fysisk aktivitet og
bevegelseserfaring er nødvendig for barnas utvikling av ferdigheiter og motorikk.

 Alle vaksne bør vere fysisk aktive med moderat og/eller høg intensitet, f. eks. hurtig gange i minimum 30
minutt kvar dag. Fysisk aktivitet utover dette vil resultere i ytterligare helsegevinst.

 Godt vaksne og eldre må ha likeverdige moglegheiter til fysisk aktivitet og kvardagsaktivitet. Tilpassa og
tilgjengelige aktivitetstilbod er viktig.

2.2 Folkehelse2

 Befolkninga skal oppleve fleire leveår med god helse og trivsel og reduserte sosiale helseforskjellar.
 Barn og unges helse er sentralt, men god helse gjennom heile livsløpet er eit gjennomgående tema
 Skape eit samfunn som legg til rette for helse i heile befolkninga der fysisk aktivitet, stadutvikling og

sosiale nettverk vil få ein meir sentral plass i det framtidige folkehelsearbeidet.
 Styrke kunnskapsgrunnlaget og sette folkehelsearbeidet på dagsorden på tvers av ulike

samfunnssektorar.3

2.3 Idrett4
 Idrett og fysisk aktivitet for alle som den overordna visjonen for statleg idrettspolitikk.
 Den samla anleggsmassen skal gi flest mogleg høve til å drive idrett og fysisk aktivitet. Anleggsmassen

bør tilpassast aktivitetsprofilen i befolkninga.
 Den statlege idrettspolitikken skal bidra til at befolkninga har eit bredt spekter av lokalt forankra

aktivitetstilbod, både i regi av den frivillige medlemsbaserte idretten og gjennom moglegheiter for
eigenorganisert aktivitet.

 Barn og ungdom er primære målgrupper for det statlege engasjementet på idrettsområdet. Barn må
sikrast eit allsidig tilbod om idrett og fysisk aktivitet. For ungdom tar ein sikte på å utvikle anlegg som
tilfredsstiller ungdommens behov for utfordringar og variasjon, ikkje minst tilrettelegging for
eigenorganisert aktivitet.

 Statleg idrettspolitikk skal også ha fokus på aktivitetstilbod for mindre mobile brukargrupper, inaktive
vaksne og personar som av ulike grunnar fell utanfor ordinært arbeidslivet.

 Idrettslaga vil vere ein svært viktig arena for å skape lokale sosiale nettverk, som bidrar til gode og 
trygge
lokalsamfunn. Idretts- og nærmiljøanlegga bør fungere som gode sosiale møteplassar i lokalsamfunnet.

 Regjeringa ønskjer eit større fokus på utvikling av nærmiljøanlegg i tilknyting til skulane sine uterom.

2.4 Friluftsliv5

 Alle skal ha moglegheit til å drive friluftsliv som helsefremmande, trivselsskapande og miljøvennleg
aktivitet i nærmiljøet og i naturen elles.

 Område av verdi for friluftslivet skal sikrast og forvaltast slik at naturgrunnlaget blir tatt vare på.
 Allemannsretten skal haldast i hevd.
 Planlegging i kommunar, fylke og regionar skal medverke til å fremje eit aktivt friluftsliv og skape

helsefremmande, trivselsskapande og miljøvennlege nærmiljø.

1 Norske anbefalinger for ernæring og fysisk aktivitet (2005) fra Sosial- og Helsedirektoratet
2 Stortingsmelding nr. 34 (2012–2013) Folkehelsemeldingen God helse – felles ansvar
3 St.meld 47 (2008-2009), Samhandlingsreformen: Samhandlingsreformen fokuserer blant anna på førebygging og
tidleg innsats, med hjelp til dei som ønskjer å legge om til ein sunnare livsstil. Reformen legg også opp til auka
fokus på helsefremmende arbeid i nærmiljøet.
4 St.meld.nr.26 (2011-2012) Den norske idrettsmodellen 
5 St.meld. nr. 39 (2000-2001) Friluftsliv – ein veg til høgare livskvalitet. Nasjonal strategi for eit aktivt friluftsliv (2014-2020)

 Strategien har som mål å stimulere til kartlegging og verdisetting av friluftslivsområda i alle landets 
kommunar innan 2018, samt etablering av ferdselsårer for friluftsliv maksimalt 500 meter frå bustader i 
alle byar og tettstader. 

 Eit viktig verkemiddel for å sikre god folkehelse er å legge til rette for friluftsliv i nærmiljøet.  Viktige 
målgrupper er barn og unge, personar med innvandrarbakgrunn, personar med nedsett funksjonsevne 
og personar som er lite fysisk aktive. 

2.5 Frivilligheit6
 Deltaking i frivillige organisasjonar fremjar sosialt fellesskap, gir læring og kunnskap og bidrar til å utvikle 

demokratisk kompetanse. 
 Frivillig arbeid gir menneske moglegheiter til å bruke og utvikle seg sjølv, føle seg til nytte og få meining i 

tilværet. 
 Frivilligheitspolitikken skal bidra til å legge forholda til rette slik at flest mogleg kan delta i frivillige 

aktivitetar og organisasjonar. Satsinga på frivilligheitsfeltet er eit ledd i regjeringa sitt arbeid med å innfri 
Kulturløftet.

 Kommunen kan legge rammebetingelsar for det frivillige organisasjonslivet gjennom tilskot eller betaling 
for tenester, gjennom å stille til disposisjon lokalar eller anlegg, involvering av frivillig sektor i arbeidet 
med kommunale planer eller gjennom ulike partnarskapsprosjekt. 

 Frivillige organisasjonar kan på si side gi viktige bidrag til i arbeidet med barns og unges oppvekstvilkår 
og fritidsaktivitetar, førebyggande verksemd, integrering av ulike grupper og med et rikt og variert 
kulturliv.

2.6 Utjamning av sosioøkonomiske ulikheiter i idrett og fysisk aktivitet7.
Sjølv om fysisk inaktivitet er ein tendens i befolkninga generelt, spelar fleire sosiokulturelle og sosioøkonomiske 
forhold inn. Ulike grupper kan ha ulike behov både når det gjeld omfang og typar av tiltak for å stimulere til meir 
fysisk aktivitet. Følgjande tiltak er anbefalt:

 Aktivitetsstimulerande tiltak og tilgjengelege lavterskeltilbod tilpassa ulike befolkningsgrupper.
 Tilgang til tilgjengelege anlegg i nærmiljøet med stort brukarpotensial og tilrettelagt for eigenorganisert

aktivitet.
 I forhold til sosial utjamning framstår turstiar, større utmarksareal, parkar og grøntområd som likeverdige

arenaer for fysisk aktivitet for alle delar av befolkninga.

2.7 Regionale føringar8

Eit hovudmål at det skal finnast tilfredsstillande lokalar for kulturopplevingar og kulturaktivitetar i alle kommunar. 
For å nå denne visjonen vil ein mellom anna legge til rette for:

 Tidsriktige anlegg for allsidig eigenorganisert fysisk aktivitet på skular og i bustadområde
 Moderne anlegg for den organiserte idretten
 Større interkommunale idrettsanlegg
 Avklare framtidige fylkesidrettsanlegg i Aust-Agder
 Moderne og allsidige kulturarenaer som innbyr til ulik kulturell aktivitet og gir gode kutluropplevingar
 Sikre areal for friluftsliv til bruk for alle
 Auke merksemda og bruken av allemannsretten
 Tilrettelegge for “nærfriluftsliv” for alle – spesielt i område med befolkningstettheit

6 St.meld.nr. 39 (2006-2007) Frivillighet for alle
7 Rapporten Fysisk aktivitet; omfang, tilrettelegging og sosial ulikhet – en oppdatering og revisjon av
Gunnar Breivik og Kolbjørn Rafoss, 2012
8 Regional plan for idrett, friluftsliv, fysisk aktivitet – lokale og regionale kulturarenaer Aust-Agder 2014-2017

3 Kommunens idretts- og friluftspolitikk
3.1 Overordna mål og målstyring9

3.1.1 VERDIORIENTERTE MÅL (HOVUDMÅL)
Eitt av dei to hovudmåla i kommuneplanen er å: “skape gode bumiljø i sentrum og ute i grendene basert på ei 
berekraftig utvikling med vekt på tryggheit, trivsel og livskvalitet”

3.1.2 DELMÅL (UTDRAG FRÅ KULTUR)
For å oppfylle visjonen om bygda for alle, basert på tryggheit, trivsel og livskvalitet, ønskjer kommunen å legge til 
rette for gode møtestader og gode kulturopplevingar. Det er også viktig å legge til rette for eit aktivt og allsidig 
fritidstilbod. 
Kommunen ønskjer å samarbeide nært og konstruktivt med lag og organisasjonar i kommunen. Kvaliteten og 
kvantiteten på kulturarbeidet er avhengig av at vi får dette til. Det er eit mål at kulturtilbodet i kommunen er allsidig 
og variert, og at vi når alle bygdelag og aldersgrupper i kommunen. Barn og unge er likevel ei særleg viktig 
målgruppe.

3.1.3 STRATEGIAR (UTDRAG FRÅ KULTUR, PLAN OG NÆRING)
 Eit allsidig og levande organisasjonsliv (lag og organisasjonar). Oppnådd resultat blir målt ut frå tildeling 

av prosjektmidlar og investeringsmidlar, samt vekst i tal på søknader til aktivitets- og driftsstøtte.
 Gode friluftsområde og idrettsanlegg som er tilpassa dagens og framtidas behov. Oppnådd resultat blir 

målt ut frå talet på søknader om spelemidlar pr. år.
 Det skal vere god tilgang til område for friluftsliv, både større fjernområde for lengre turar 

(fjernrekreasjon) og mindre område nær busetting (nærrekreasjon). Tilgjenge bør sikrast gjennom 
arealplanar og avtalar med grunneigarane. Tilrettelegging, som t.d. parkeringstilhøve, merking, 
bomvegar m.m., må sikrast ved dei mest brukte utfartsområda. Oppnådd resultatet blir målt i forhold til 
samla lengde (km) av turvegar, turstigar og løyper som er tilrettelagt for sommarbruk og samla lengde 
(km) skiløyper som blir maskinpreparert.

Hillestadheia

9 Kommuneplan 2007-2019, revidert 18.12.2014.

3.2 Målsetting for anleggsutbygging og sikring av areal for idrett og 
friulftsliv

3.2.1 FOLKEHELSE

Kommunen ønskjer å legge til rette for eigenorganisert kvardagsaktivitet med trygge
gang/sykkelvegar, turløyper sommar og vinter og turmoglegheiter i nærmiljøet. Utvikle
sosiale møteplassar og medverknad for alle grupper i befolkninga.

3.2.2 FRILUFTSLIV

Kommunen ønskjer å arbeide for å sikre verdifulle natur- og friluftsområde, tilrettelegge for friluftsliv i
nærmiljøet og styrke interesse for friluftsliv.

3.2.3 IDRETT

Kommunen ønskjer å legge til rette for eit bredt aktivitetstilbod for ulike alders- og brukargrupper, med hovudvekt 
på barn og ungdom, personar med nedsett funksjonsevne og fysisk inaktive. Det er eit mål å oppdatere, 
vedlikehalde og vidareutvikle nye og gamle anlegg i tråd med aktivitetstrendar, behov og bruksområde. Det bør 
sikrast gode rutinar/retningsliner og oversikt over utleige/utlån av idrettsanlegg. 

3.2.4 SAMARBEID MED FRIVILLIG SEKTOR

Kommunen ønskjer å støtte opp under dugnadsarbeid og frivillig arbeid gjennom tilskot til lag og organisasjonar, 
utlån av bygningar og anlegg, hjelp til søknadsarbeid, partnarskapsavtalar, samarbeidsfora og tydeleg rolle- og 
ansvarsfordeling mellom kommunen og frivillig sektor.

3.2.5 TILTAK FOR Å UTJAMNE SOSIALE ULIKEHITER

Kommunen ønskjer å legge til rette for lavterskeltilbod for ulike alders- og brukargrupper. Det bør vere 
tilgjengelege og inkluderande aktivitetstilbod med lav kostnad, og kommunen vil aktivt bruke av støtteordningar 
mot barnefattigdom. Det er viktig med tverrfagleg samarbeid mellom kultur, helse, skule, barnehagar,
frivilligsentral og andre.

3.2.6 INFORMASJON OG MARKNADSFØRING

Dei som er lite aktive nyttar ikkje tilbod dei ikkje veit om. Det same gjeld turistar og tilreisande til kommunen.
Det er difor viktig å sørgje for skilting, merking, turkart og brosjyrar, samt marknadsføring gjennom kommunens
turistinformasjon, heimeside og media.

Åmlandsnapen, ein av Topp 20-turane i Åmli

3.3 Samanheng med andre kommunale planar
3.3.1 PLAN FOR UTVIKING AV FOLKEHELSE OG LEVEKÅR I ÅMLI 2012-2016

Hovudmåla i planen er å utjamne sosiale helseforskjellar og legge til rette for lengst mogleg aktivitet i eige liv. 
Nokre av tiltaka i planen er:

 Opprusting av skulens uteområde/aktivitetspark.
 Oppretthalde gode eksisterande tilbod for fysisk aktivitet.
 Kommunen gir høg prioritet til frivillige lag og organisasjonar som har eit inkluderande fysisk

aktivitetstilbod.
 Tilrettelegging for arbeid med felles sosiale møteplassar gjennom heile livet.

Uteområde ved Åmli skule

Sosiale møteplassar: stasjonsparken og Åmli bibliotek



Framlegg til plan for idrett og fysisk aktivitet i Åmli kommune 2015-2019 Vår ref.: 2014/970 - 37 Side 15 av 24

4 Resultatvurdering av førre plan, med statusoversikt
Plan for idrettsanlegg, fysisk aktivitet og friluftsområde i Åmli kommune 2010-2013 er grundig, med mykje fokus 
på beskriving av nåsituasjonen. Ein del informasjon, som for eksempel oversikt over badeplassar og 
naturreservat, blir tatt ut av planen og lagt under kommunens turistinformasjon. Den reviderte planen skal ha foks 
på mål for arbeid med idrett og fysisk aktivitet i Åmli kommune, kva for anlegg og aktivitetar ein treng for å nå 
desse måla og realistisk vurdering av kostnader til investering og drift av slike anlegg.

4.1 Status for tiltaka i prioritert handlingsprogram for utbygging av idretts- 
og friluftsanlegg 2010-2013 

Nr. Anleggstype Prosjekteigar Stad Byggestart Kostnad Status
1 Elektroniske skiver Dølemo I.L. Dølemo 

skytebane
2010 Realisert

2 Lysløype Åmli 
kommune

Århuskleiva-
Tveit

2010 Ikkje realisert

3 Kunstgrasbane med 
lysanlegg

Åmli 
kommune

Ved 
Åmlihallen

2010/2011 7,5 mill. Realisert

4 5 nye toppturar Åmli 
turistforum

Div. Åmli 2010 Realisert til 
20 toppar

5 Oppgradere sentrum 
friområde til universell 
utforming

Åmli 
kommune

Sentrum 
friområde

2010 Ikkje realisert

6 Skilt i sentrum som viser 
til Via Ferrata

Åmli 
kommune

Åmli sentrum 
ved 
Riksvegen

2010 Ikkje realisert

7 Oppgradere Vikvatn til 
universell utforming

Åmli jeger- 
og 
fiskeforening

Vikvatn, Tveit 2010 Delvis 
realisert

8 Ny klatreløype i Trogfjell Åmli vgs. Trogfjell 2010 Ikkje realisert
9 Ny Via Ferrata Trogfjell Åmli 

vgs./Åmli 
kommune

Trogfjell 2011 Ikkje realisert

10 Leirduebane 2011 2,1 mill. Ikkje realisert
11 Klubbhus til leirduebane 2011 1,2 mill. Ikkje realisert
12 Utvide og oppgradere 

skytebanen i Åmlihallen
Åmlihallen 2012 Ikkje realisert

13 Utarbeide ein sti- og 
løypeplan

Åmli 
kommune

Div. Åmli 2010 20 000 Ikkje realisert 
(ikkje samla 
kart)

14 Løypemerking Åmli 
kommune

Div. Åmli 2011 70 000 Delvis 
realisert

15 Brosjyre over stiar og 
løyper

Åmli 
kommune

Div. Åmli 2012 70 000 Realisert for 
Topp 20

16 Tarzanløype Åmli 
kommune

Timmeråsen 2011 200 000 Ikkje realisert

17 Skatepark Åmli 
kommune

Åmli sentrum 2012 200 000 Ikkje realisert

I tillegg blei det i førre plan skisserte ein del tiltak i det langsiktige handlingsprogrammet for anlegg og område i 
perioden 2010-2013 (dei tiltaka som er inne i den prioriterte handlingplanen er tatt ut i lista nedanfor). Status for 
desse tiltaka er i dag:

Kva Korleis Ansvar Status
Betre tilrettelegging 
for menneske med 
spesielle behov og 
eldre

Det skal byggast nye eller 
oppgraderast to gamle anlegg 
til universell utforming

Anleggseigarar, Åmli 
kommune

Ikkje realisert (evt. 
stasjnosparken/rådhuset)

Anlegg Oppdatere listene på KKD 
kvart år

Åmli kommune Realisert 

Anlegg Ivareta og utvikle dei anlegga 
som alt er i kommunen

Anleggseigarar, Åmli 
kommune

Delvis realisert

Anlegg Kartlegge i 2011 kva for nye 
anlegg kommunen bør satse 
på

Åmli kommune Ikkje realisert

Vere med og 
ferdigstille padleguid 
for 
Arendalsvassdraget

Delar av gamle riksveg langs 
elva som eignar seg for 
sykling skal vere med. 
Ferdigstilling 2010

Åmli kommune og 
Friluftsrådet sør

Realisert

Legge betre til rette 
for meir krevjande 
friluftsaktivitetar som 
for eksempel 
vassport, 
terrengsykling og 
skating

Hjelpe lokale lag og 
organisasjonar med å 
vidareutvikle god idear. Stille 
eigna areal til disposisjon og 
hjelpe til med å søke eksterne 
midlar.
Det skal vere bygd ei 
skatebane innan utgangen av 
2012

Åmli kommune, lag og 
organisasjonar

Delvis realisert

Ikkje realisert

Avtalar med 
grunneigarar om 
ferdsel på private 
vegar

Kommunen arbeider målretta 
med dette gjennom heile 
preioden

Åmli kommune Delvis realisert

Framleis stort fokus 
på breiddeidrett for 
barn og unge

Bygge Tarzanløype på 
Timmeråsen
Følgje opp støtteordninga til 
lag og organisasjonar i Åmli

Åmli kommune Ikkje realisert

Realisert (redusert)

Oppfordre idrettslaga 
i kommunen til å 
tenkje kreativt og 
utviklande mot nye 
idrettsleikanlegg

Ha planar om minst eitt nytt 
slikt anlegg innan 2012

Lag og organisasjonar Realisert kunstgrasbane, 
skøytebu og buldrevegg 
Åmli skule

5 Vurdering av nåsituasjonen for kommunen

Det er tre idrettslag i kommunen:

 Dristug I.L. har (2015) 327 medlemmer, av desse 231 under 26 år. Laget har tilbod om barneidrett, turn, 
fotball, volleyball, badminton, basket og gubbetrim.

 Dølemo I.L. har (2015) 160 medlemmer, av desse 80 under 26 år. Laget har tilbod om barneidrett, 
trening, bading i symjehallen, sykkel, langrenn og skøyter. 

  Vardild I.L. har (2015) 99 medlemmer, av desse 30 under 26 år. Laget har tilbod om barneidrett, 
fellestrim (aerobic/step), fellesturar/trimturar, sykkelgruppe og scootergruppe.

Volleyball:
 Det er eit aktivt volleyballmiljø i Åmli, og mange barn og unge spelar volleyball. Dette er eit resultat av ei 

langsiktig satsing på rekruttering over fleire år. Det er dei siste åra blitt arrangert sandvolleyballfestival 
med nasjonale turneringar og sandvolleyballskule. 

Fotball:
 Dristug har blanda fotballag for barn f.o.m. 1. klasse, samt eit herrelag i 6. divisjon.
 Det er mykje aktivitet på den nye kunstgrasbanen, samt innandørs i Åmlihallen om vinteren.

Skøyter:
 Det er eit aktivt skøytemiljø på Dølemo, og skøytebanen blir nytta av innbyggarar i heile kommunen.
 Det blei sett opp ei skøytebu i 2015, med gratis utlån av skøyter.

Sykkel:
 Det er eit aktivt sykkelmiljø på Dølemo.
 Det er ikkje lagt til rette for terrengsykling i større skala.

Skisport:
 Det er lysløype i Åmli sentrum, på Dølemo og på Selåsvatn. Idrettslaga eig og driftar 

løypemaskiner. 
 Det er private skiløyper av høg kvalitet i tilknyting til hyttefeltet på Hillestadheia. 
 Det er lite organisert skisport i regi av idrettslaga.

Større arrangement/turneringar:
 Sandvolleyballfesival og Åmli Open
 Volleyballturneringar 1. og 2. divisjon
 Sykkelløpet Lampala (Åmli),Trioen (Dølemo) og Dølemotråkken
 Klubbløp på skøyter og sykkel
 Skikarusell 

Toppidrett:
 Dristug I.L. har lag i 1. og 2. divisjon i volleyball. Det er også eit aktivt sandvolleyballmiljø,

og fleire utøvarar frå Åmli utmerkar seg i nasjonale og internasjonale turneringar
 Det er gode enkeltutøvarar i skøyte, sykkel og snowboard.

Eigenorganisert trening:
 Det finst eitt privat og eitt kommunalt treningssenter i Åmli sentrum. Det er også trimrom med

treningsapparat på Dølehall for Dølemo I.L. Elevane på vgs. har eige styrkerom.

Symjehall:
 Det offentlege badet i symjehallen på Åmli skule er ope måndagar og fredagar + enkelte søndagar i 

vinterhalvåret. Lag, organisasjonar og ulike kommunale tenester nyttar også symjehallen til faste tider.

Friluftsliv:
 Åmli har hatt ei auka satsing på friluftsliv gjennom m.a. Åmli Turistforum sine Topp 20-turar med godt 

merka løyper, brosjyre og turistinformasjonen på kommunens heimeside. 

 Det er Via Ferrata i Trogfjell, som Tvedestrand og Åmli vgs. avd. Åmli er eigarar og har ansvar for. 
Private aktørar organiserte klatreturar, og det er også mogleg å klatre på eigenhand. 

 I sentrum friområde er det badeplass, to sandvolleyballbanar og ei tennisbane, garderobar og 
toalettanlegg. Det finst fint tilrettelagte badeplassar både på Nelaug, Gjøvdal, Tveit og andre stader i 
kommunen.

 Det finst tilbod innan padling og utleige av kanoar gjennom private aktørar som Pan Garden og Visit 
Wilderness. Gjøvdal Friluftslag har utlån av kano i Gjøvdal, og Åmli Jeger og Fisk på Vikvatn på Tveit. 
Fleire friluftsorganisasjonar har padleturar som ein del av sin aktivitet, men det finst ikkje noko eigen 
padleklubb i Åmli. Kilandsfalla blir utbygd og tilrettelagt for padling. 

 Aust-Agder Turistforeining har eit godt utbygd løypenett og hytter i Åmli.
 Arendalsbanens venner har tilrettelagt og skilta sykkelløype frå Nelaug til Arendal.

Andre aktivitetar:
 KRIK Åmli (Kristen Idrettskontakt) blei starta i 2014, og organiserer aktivitet for barn og unge både

innandørs i Åmlihallen og utandørs/friluftsliv.
 Nissedal og Åmli motorsportsklubb blei starta i 2014, og eit område på grensa mellom Nissedal og Åmli

er regulert til motorsportssenter. Motorsportklubben skal stå for bygging og drift av anlegget.
 Nelaug paintballklubb starta i 2014, og organiserer mange barn, unge og vaksne. Paintball er ikkje 

definert som ein idrett, og kan ikkje søke om spelemidlar. 
 Det er to aktive skyttarlag: Åmli skyttarlag og Dølemo skyttarlag, organisert under det frivillige 

skyttarvesenet. I tillegg er Åmli pistolklubb organisert under Aust-Agder idrettskrets.
 Åmli Jeger- og fiskeforening, Skogly 4H, Åmli speidargruppe. Gjøvdal friluftslag og Barnas Turlag (DNT) 

organiserer mange friluftsaktivitet for barn og unge. 

Idrettstilbodet ved den vidaregåande skulen i Åmli:
 Søknaden om å opprette ei landsline i sandvolleyball i Åmli blei ikkje innvilga. Alle dei politiske partia i 

Åmli ønskjer å jobbe for å behalde og vidareutvikle den vidaregåande skulen i Åmli.
 Åmli kommune har ein avtale med Aust-Agder Fylkeskommune i forhold til aktivitet og finansiering av

Åmlihallen fram til 2020. 

6 Konsekvensutgreiingar

6.1 Roller og ansvar i forhold til frivillige organisasjonar
Hovudtendensen når det gjeld idrettsanlegg er at kommunen bygger og driftar anlegg, mens idrettsklubbane 
sørgjer for aktiviteten i anlegga. Det er ulik praksis i ulike kommunar med omsyn til kven som bygger og driftar 
anlegga. I mange tilfelle er også idrettslag anleggseigarar. Dølemo I.L. er eigar av alle sine anlegg, medan Åmli 
kommune er eigar av dei fleste idrettsanlegga i Åmli sentrum. Det bør vere gratisprinsipp for bruk av anlegg for 
lag og foreiningar i kommunen.

Oversikt over eigarskap og drift av eksisterande idrettsanlegg i Åmli kommune (nærmiljøanlegg og anlegg for 
friluftsliv er ikkje med her):
Anlegg Eigar Drift
Symjehallen Åmli skule Åmli kommune Åmli kommune
Gymsalen Åmli skule Åmli kommune Åmli kommune
Trimrom vgs. Tvedestrand og Åmli vgs. Tvedestrand og Åmli vgs.
Ballbinge vgs. Tvedestrand og Åmli vgs. Tvedestrand og Åmli vgs.
Speilsalen vgs. Tvedestrand og Åmli vgs. Tvedestrand og Åmli vgs.
Åmlihallen, fleirbrukshall Åmli kommune Åmli kommune
Dølehall aktivitetssal Dølemo grendelag Dølemo grendelag
Dølemo fotballanlegg, grusbane Dølemo I.L. Dølemo I.L.

Dølemo skøytebane Dølemo I.L. Dølemo I.L.
Dølemo skøytebu Dølemo I.L. Dølemo I.L.
Gjøvdal skule, aktivitetssal Åmli og Gjøvdal husflidslag Åmli og Gjøvdal husflidslag
Høgvoll kunstgrasbane Åmli kommune Åmli kommune
Nelaug skule: aktivitetssal Åmli kommune Åmli kommune
Selåsvatn idrettshus Vardild I.L. Varild I.L.

Åmli kommune har foreslått at det blir oppretta eit idrettsråd som kan jobbe på tvers av idrettslaga med 
idrettsspørsmål i kommunen. Etter ønskje frå idrettslaga blir ikkje eit slikt råd oppretta, men kulturleiar innkallar til 
årlege møte med alle idrettslaga i samband med rullering av plan for idrett og fysisk aktivitet.

6.2 Kapasitet og retningsliner for utleige av idrettsanlegg

Anlegg Ansvar for utlån/utleige Ansvar for sikkerheit
Symjehallen Åmli skule Åmli skule Åmli skule
Gymsalen Åmli skule Åmli skule Åmli skule
Trimrom vgs. Tvedestrand og Åmli vgs. Tvedestrand og Åmli vgs.
Ballbinge vgs. Tvedestrand og Åmli vgs. Tvedestrand og Åmli vgs.
Speilsalen vgs. Tvedestrand og Åmli vgs. Tvedestrand og Åmli vgs.
Åmlihallen, fleirbrukshall Åmli kommune Åmli kommune
Høgvoll kunstgrasbane Åmli kommune Åmli kommune
Dølehall aktivitetssal Dølemo grendelag Dølemo grendelag
Dølemo skøytebu Dølemo I.L., open Dølemo I.L.
Gjøvdal skule, aktivitetssal Åmli og Gjøvdal husflidslag Åmli og Gjøvdal husflidslag
Nelaug skule: aktivitetssal Åmli kommune/Nelaug Vel Åmli kommune/Nelaug Vel

Det er utarbeidd retningsliner for utlån og utleige av Åmlihallen, med felles søknadsfrist 15. september kvart år. 
Halltider blir fordelt av ungdomsarbeidaren. Det er også felles søknadsfrist for utlån og utleige av symjehallen på 
Åmli skule, 5. august kvart år. Tid i symjehallen blir fordelt av Åmli skule.
Bruk av dei andre idrettsanlegga blir avtalt med dei laga som har ansvar for desse. Avtale for bruk av 
Tvedestrand og Åmli vgs. sine anlegg blir avtalt direkte med skulen. 

6.3 Aktivitetstilbod og behov
Ein bør kartlegge aktivitetstilbodet i Åmli kommune i forhold til behov og ønskje i befolkninga med tanke på tanke 
på å gje eit godt tilbod til alle grupper i befolkninga. Ein bør spesielt sjå på aktivitetstilbodet i
forhold til levekårsutfordringar i Åmli kommune. Planen skal vurdere dagens tilbod opp mot behov og
ønskje, og sjå på eventuell tilrettelegging og utvikling av nye tilbod. Denne kartlegginga vil vere eit resultat av 
planprosessen og høyringsrundene.

6.4 Universell utforming

Anlegg med universell utforming (her er også tatt med utvalde friluftsanlegg10)
Anlegg Universell utforming
Symjehallen Åmli skule Tilrettelagt. Heis for funksjonshemma, inngang 1. etg.
Gymsalen Åmli skule Ikkje tilrettelagt
Speilsalen vgs. Delvis tilrettelagt. Inngang 1. etg., ikkje handicaptoalett
Åmlihallen, fleirbrukshall Tilrettelagt. Inngang 1. etg, handicaptoalett, heis
Dølemo aktivitetssal Ikkje tilrettelagt
Dølemo skøytebu Tilrettelagt. Handicaptoalett
Gjøvdal skule, aktivitetssal Ikkje tilrettelagt
Nelaug skule: aktivitetssal Delvis tilrettelagt. Inngang 1. etg., men trapper til garderobar
Sentrum friluftsområde Delvis tilrettelagt
Nelaug friluftsområde Delvis tilrettelagt
Vikvatn fiskeplass Delvis tilrettelagt 

7 Vurdering av langsiktige og kortsiktige behov for både anlegg og 
aktivitet

7.1 Kortsiktige behov
 Det er behov for nye aktivitetsanlegg ved Åmli skule med allsidige utfordringar og aktivitetar.
 Det er behov for løypekøyring og utbetring av løypetrasear med lys fleire stader i kommunen.
 Det er behov for oppgradering av gamle og bygging av nye anlegg tilrettelagt for fysisk utviklingshemma.
 Det er behov for lavterskeltilbod for eigenorganisert trening i nærmiljøet, som turløyper, stiar og utandørs 

fitnessanlegg.

7.2 Langsiktige behov
 Det er behov for tiltak som fremjar sosial utjamning.
 Det er behov for samordning/koordinering av kommunikasjon mellom kommunen og idrettslaga og dei 

andre laga som er engasjert innanfor idrett og fysisk aktivitet gjennom faste møtepunkt.
 Det er behov for vedlikehald av eksisterande anlegg og bygging av nye tilpassa behov, spesielt retta mot 

barn, ungdom, funksjonshemma og fysisk inaktive.
 Det er behov for langsiktig satsing både på breidde og toppidrett innanfor fleire idrettar.
 Det er behov for anlegg tilpassa barns behov for allsidig fysisk utfalding.
 Det er behov for anlegg tilpassa ungdoms behov for spenning og utfordring.
 Det er behov for sosiale møtestader og kulturarenaer.
 Det er behov for gode turkart, skilting, merking og informasjon.

10 Sjå vedlegg: Friluftsrådet sør sin gjennomgang av Nelaug friluftsområde, Vikvatn fiskeplass og Åmli friluftsområde m.o.t. 
universell utforming

Del 2

1 Prioritert handlingsprogram for utbygging av idretts- og friluftsanlegg

Anlegg Anleggseigar Stad / mål Bygge-
start

Investerings-
kostnader

Finansiering

Rehabilitering av 
ventilasjonsanlegg i 
symjehall

Åmli 
kommune

2016 Totalkostnad:
1 890 000 

Eigenkapital/lån: 1 260 000
Spelemidlar: 630 000

Nærmiljøanlegg Åmli 
skule: ballbinge

Åmli 
kommune

Åmli skule, 
ungdomsskulen
Mål: 13x20 m

2016 Totalkostnad: 
627 000 

Eigenkapital/lån:208 000 
Eigenandel mva-
kompensasjon: 119 000 
Spelemidlar: 300 000

Klubbhus Dølemo 
skyttarlag

Dølemo skytebane 2016 Totalkostnad: 
500 000

Eigenkapital/lån: 250 100
Eigenandel mva-
kompensasjon:83 400
Spelemidlar:166 500

Nærmiljøanlegg Åmli 
skule: aktivitetselement

Åmli 
kommune 

Åmli skule, ved 
Åmlihallen

2017 Totalkostnad: 
250 000

Eigenkapita/lån: 93 750
Eigenkapital mva-
kompenasajson: 31 250
Spelemidlar:125 000

Tur- og sykkelløype Åmli-
Treungen

Åmli 
kommune

Frå Åmli sentrum til 
Nissedal grense

2017 Totalkostnad: 
3 315 000

Eigenkapital/lån: 2 315 000
Eigenkapital mva-
kompensasjon: 663 000
Spelemidlar: 1 000 000

Turveg tilrettelagt for 
funksjonshemma. 
Grunnarbeid, dekke, lys.
Kan etter kvart supplerast 
med treningsapparat, 
klatreløype, kultursti m.m.

Åmli 
kommune

Åmli sentrum langs elva 
frå Elvarheim til Bjorevja 
marina

2017 Totalkostnad:
1 111 000

Eigenkapital/lån:336 358
Eigenkapital materiell 
(belysning på lager): 90 000
Eigenkapital (mva 
kompensasjon): 222 200
Spelemidlar turveg: 300 000
Spelemidlar lys: 162 443

Sandhall Åmli 
kommune

Ved Åmlihallen 2017 Totalkostnad:
31 713 695

Eigenkapital/lån:19 285 500
Eigenkapital mva-
kompensasjon:6 428 500
Tilskot private: 2 000 000
Spelemidlar: 5 000 000

Utviding og rehabilitering 
av skiløype Åmli skule

Åmli 
kommune

Ved Åmli skule. 
Rehabilitering: 1400 m
utviding/nyalnegg: 300 m

2018 Totalkostnad:
903 125

Eigenkapital/lån: 361 000
Eigenkapital mva-
kompensasjon: 174 625
Dugnad: 67 500
Spelemidlar: 300 000

Skileikanlegg Åmli 
kommune

Ved 
kunstgrasbanen/Åmlihall
en

2018 Totalkostnad:
359 063

Eigenkapital:107 719
Eigenkapital mva-
kompenasjon: 71 813
Spelemidlar: 179 531

Utbetring og utviding av 
løypetrasse + lys

Åmli 
kommune

Århuskleiva – Tveit 2018 Totalkostnad:
4 306 250

Eigenkapital/lån: 2 157 000
Eigenkapital mva-
kompensasjon: 849 250
Spelemidlar lys: 1 000 000
Spelemidlar løype: 300 000

Topp 20 kulturturar (jfr. Åmli Heile kommunen 2018 Totalkostnad: Eigenkapital/dugnad: 

kulturminneplan) Turistforum 200 000 100 000
Spelemidlar: 100 000

Rulleskøytebane Dølemo I.L. Dølemo idrettspark, 
200m-bane

2017 Totalkostnad:
250 000

Eigenkapital:124 500
Eigenkapital mva-
kompensasjon: 41 500
Spelemidlar: 83 000

Rehabilitering av 
skytebane

Åmli 
pistolklubb

Åmlihallen
Elektroniske skiver, 
ventilasjonsanlegg, 
kulefanger og belysning

2017 Totalkostnad: 
400 000

Eigenkapital:200 025
Eigenkapital mva-
kompensasjon:66 675
Spelemidlar:133 300

Kartlegging og verdsetting 
av friluftsrområde

Åmli 
kommune

Heile kommunen 2018 Totalkostnad:
150 000

Eigenkapital Friluftsrådet 
Sør: 50 000
Tilskot: 100 000

Turkart for Åmli Øst og 
Åmli Vest i målestokk 1:25 
000 med felles turguide

Friluftsrådet 
Sør

Heile kommunen, 
2 turkart Åmli Øst og Åmli 
Vest

2019 Totalkostnad:
1 300 000

Eigenkapital Friluftsråde Sør:
866 000
Spelemidlar:434 000

Brustad grendehus: 
tilrettelegging for 
rullestolbrukarar 

Åmli 
kommune

Øvre Ramse
Veg til dør til 
handicaptoalett 1. etasje

2018 Totalkostnad:
100 000

Eigenkapital: 50 000
Eigenkapital mva-
kompensasjon: 16 700
Tilskot: 33 300

2 Uprioritert liste over langsiktige behov for anlegg
Kva Korleis Ansvar
Betre tilrettelegging for menneske 
med spesielle behov og eldre

Det skal byggast nye eller oppgraderast to gamle anlegg 
til universell utforming. Fleire turvegar tilrettelagt for 
rullestol.

Åmli kommune

Legge betre til rette for meir 
krevjande friluftsaktivitetar som for 
eksempel vassport, terrengsykling og 
skating

Hjelpe lokale lag og organisasjonar med å vidareutvikle 
god idear. Stille eigna areal til disposisjon og hjelpe til 
med å søke eksterne midlar.

Åmli kommune, lag og 
organisasjonar

Avtalar med grunneigarar om ferdsel 
på private vegar, legge til rette for 
tilgang til populære friområde

Kommunen arbeider målretta med dette gjennom heile 
preioden

Åmli kommune, 
grunneigarar

Framleis stort fokus på breiddeidrett 
for barn og unge

Følgje opp støtteordninga til lag og organisasjonar i Åmli, 
gratis utlån av kommunale anlegg til lag og 
organisasjonar i kommunen

Åmli kommune

Legge til rette for eigenorganisert 
skisport

Legge til rette for løypetrasear, lys og løypekøyring Åmli kommune og 
idrettslaga

Kulturløyper I Inger og Knuts fotspor/Engvald Bakkan Åmli kommune
Legge til rette for vgs. i Åmli i framtida Vidareutvikle idretts- og friluftstilbod ved vgs. i Åmli 

gjennom anlegg og aktivitetstilbod. Bygge sandhall.
Aust-Agder 
Fylkeskommune
Åmli kommune

Rehabilitering Åmlihallen Åmli kommune Åmlihallen
Legge til rette for gode sosiale 
møtestader og kulturarenaer

Utvikle kulturhus, kulturarenaer og møtestader i tilknyting 
til eksisterande eller nye anlegg

Åmli kommune

Amfi ved kunstgrasbanen Dristug I.L./Åmli kommune Åmli sentrum, 
kunstgrasbanen

Skilt i sentrum som viser til Via 
Ferrata, informasjon/organisering av 
klatretilbod

Åmli, ved riksvegen/sentrum + infotavle på Timmeråsen Åmli kommune, lag og 
private aktørar

Skilting til idrettsanlegg på Dølemo Lysløype, skytebane og skøytebane på Dølemo Åmli kommune

Opparbeiding av paintballbane Disponering av grunn og tilrettelegging av område Nelaug paintballklubb

3 Eksisterande anlegg og friluftsområde i Åmli kommune

Dølemo skytebane 929000801 Kommuneanlegg Skyteanlegg Skytebane 100m
Dølemo 929000705 Nærmiljøanlegg Friluftsliv Tursti
Århuskleiva nærmiljøanlegg 929003001 Nærmiljøanlegg Aktivitetsanlegg Balløkke
Skarvassbu 929002501 Kommuneanlegg Friluftsliv Overnattingshytte
Dølemo-skarvassbu 929002502 Kommuneanlegg Friluftsliv Tursti
Selåsvann 929001004 Nærmiljøanlegg Friluftsliv Tursti
Selåsvatn skiløype 929001001 Kommuneanlegg Skianlegg Skiløype
Nelaug - Arendal sykkelrute 929000905 Kommuneanlegg Friluftsliv Turløype
Øy grendehus 929003601 Kommuneanlegg Kulturbygg Lokalt kulturbygg
Åmli nærmiljøanlegg - Basketballbane 929003304 Nærmiljøanlegg Aktivitetsanlegg Ballbane
Grunnetjønnsbu-Granbustøyl 929002603 Kommuneanlegg Friluftsliv Tursti
Dølemo 929000703 Kommuneanlegg Aktivitetsanlegg Ballbane
Åmlihallen 929000603 Kommuneanlegg Skyteanlegg Skytebane (inne)
Vindilhytta - granbustøyl 929002703 Kommuneanlegg Friluftsliv Tursti
Åmlihallen 929000404 Nærmiljøanlegg Friluftsliv Tursti
Mjåvasshytta - hengeltjørlofte 929002802 Kommuneanlegg Friluftsliv Tursti
Åmli skytebane - elgbane 929003802 Kommuneanlegg Skyteanlegg Viltmålbane
Åmli videregående skole 929000501 Kommuneanlegg Aktivitetssal Trimrom/helsestudio
Gjøvdal skytebane 929004301 Kommuneanlegg Skyteanlegg Skytebane 100m
Nelaug skole nærmiljøanlegg balløkke 929000904 Nærmiljøanlegg Aktivitetsanlegg Balløkke
Grunnetjørnsbu-vindilhytta 929002602 Kommuneanlegg Friluftsliv Tursti
Åmli skole nærmiljøanlegg sandvolleyball 929000406 Nærmiljøanlegg Aktivitetsanlegg Sandvolleyballbane
Dølemo skytebane 929000802 Kommuneanlegg Skyteanlegg Skytebane 300m
Tveitheia tur/skiløype 929003101 Kommuneanlegg Friluftsliv Turløype
Åmli sentrum -sandvolleyball 929003302 Nærmiljøanlegg Aktivitetsanlegg Sandvolleyballbane
Dølemo 929000707 Kommuneanlegg Skyteanlegg Skytebane (inne)
Åmli videregående skole 929000502 Kommuneanlegg Aktivitetssal Gymnastikksal
Åmli sentralskule 929000402 Kommuneanlegg Aktivitetssal Gymnastikksal
Hovdebanen 929001005 Kommuneanlegg Fotballanlegg Fotball grusbane
Engenes stadion fotballbane 929001801 Kommuneanlegg Fotballanlegg Fotball gressbane
Selåsvann 929001002 Kommuneanlegg Skianlegg Hoppbakke
Skarvassbu - grunnetjørnsbu 929002503 Kommuneanlegg Friluftsliv Tursti
Dølemo 929000708 Kommuneanlegg Aktivitetssal Trimrom/helsestudio
Tveita/Trogfjell mm turkart 929002901 Kommuneanlegg Kart Turkart
Austheiene løype 929004601 Kommuneanlegg Friluftsliv Tursti
Dølemo 929000704 Kommuneanlegg Skianlegg Skiløype
Nelaug skole 929000903 Nærmiljøanlegg Aktivitetsanlegg Ulike småanlegg
Dølemo 929000701 Kommuneanlegg Aktivitetssal Gymnastikksal
Åmli skole nærmiljøanlegg sandvolleyball 929000407 Nærmiljøanlegg Aktivitetsanlegg Sandvolleyballbane
Vindilhytta - mjåvasshytta 929002702 Kommuneanlegg Friluftsliv Tursti
Åmlihallen 929000601 Kommuneanlegg Flerbrukshall Flerbrukshall, normalhall
Dølemo skytebane 929000804 Kommuneanlegg Skyteanlegg Skytebane 100m
Åmli videregåande skule - Ballbinge 929000504 Nærmiljøanlegg Aktivitetsanlegg Ballbinge
Dølemo idrettspark skøytebane 929000709 Kommuneanlegg Isanlegg Hurtigløpsbane, naturis
Åmli nærmiljøanlegg - Tennisbane 929003303 Kommuneanlegg Tennisanlegg Tennisbane
Vikvatn lavvo 929004401 Nærmiljøanlegg Friluftsliv Friluftsområde
Turkart Arendalsvassdraget Vrådal-Arenda 929004101 Kommuneanlegg Kart Turkart
Dølemo idrettspark 929000710 Kommuneanlegg Idrettshus Klubbhus


